
Nd. 943. Tillaga til þingsályktunar
um undirbúning löggjafar um vatnsveitur.

Flm.: Gunnar Thoroddsen, Jóhann Þ. Jósefsson.

Neðri deild Alþingis ályktar að skora á ríkisstjórnina:
1. að láta athuga og gera yfirlit um, hver af kauptúnum og kaupstöðum landsins

búa við óviðunandi neyzluvatn og hvaða úrræði komi helzt til greina á hverj-
um stað;

2. að láta undirbúa fyrir næsta reglulegt þing löggjöf um stuðning ríkisins við
vatnsveitur fyrir þau kauptún og kaupstaði, sem eiga svo erfiða aðstöðu, að
þeim er algerlega um megn að ráðast ÍsUk fyrirtæki af eigin rammleik.



Greinargerð.
Heilnæmt og nægilegt neyzluvatn er eitt" af frumskilyrðum heilbrigði og menn-

ingarlífs. Það er því rík nauðsyn, að fullnægt sé þessari þörf fólksins.
Svo er fyrir þakkandi, að í landi voru eru gnægðir góðs neyzluvatns, heil-

næmar uppsprettur, tærar lindir og lækir. Flest býli í landinu voru í öndverðu
reist við góð skilyrði til að ná í vatn. Ýmsir kaupstaðir og kauptún eiga einnig
greiðan aðgang að ágætu vatni, ýmist frá hendi náttúrunnar eða hafa af eigin
rammleik ráðizt í vatnsleiðslur. sem fært hafa íbúunum aukna heilbrigði, dregið
úr sóttum og skapað margvísleg lífsþægindi.

En allmargir eru þeir íbúar þessa lands, sem ekki sitja enn þá sólarmegin i
þessum efnum. Víða er aðeins um brunnavatn að ræðu, sem oft er gruggugt og
heilsuspillandi, eða rigningarvatn, sem safnað er af húsþökum. í þurrkum þrýtur
vatnið, og íbúarnir búa við tilfinnanlegan vatns skort vikum saman. Hver áhrif
þetta hefur á heilsu manna, hreinlæti og þrifnað, hvilika erfiðleika það skapar
heimilum og margs konar atvinnurekstri, geta allir gert sér í hugarlund. Hvergi
Í nágrenninu uppsprettur, eða þótt lindir séu til, ern leiðslurnar svo dýrar, að
íbúarnir hafa ekki bolmagn til þeirra framkvæmda.

Af þeim stöðum, sem eiga við milda erfiðleika· að etja i þessum efnum, skal
hér fyrst minnzt á Stykkishólm af þeim ástæðum tveim, að óvíða munu örðug-
leikarnir meiri en þar og að einna gleggstar upplýsingar og áætlanir liggja þar fyrir.

Stykkishólmskauptún hefur þá óvenju-erfiðu legu, að mjög miklum vand-
kvæðum er bundið að ná nauðsynlegu neyzluvatni fyrir kauptúnsbúa. Vatnsskortur
er þar svo tilfinnanlegur, að slíks eru vart dæmi í öðru kauptúni hér á landi.
Kauptúnsbúar verða á hverju ári að kosta miklu fé til að sækja neyzluvatn it bif-
reiðum langa vegu upp í sveitir. Barnaheirnili, sem rekið var í barnaskólanum þar,
varð t. d. að greiða um þrjú þúsund kr. á einu sumri til að sækja vatn fyrir þetta
eina heimili. Hreppsnefnd Stykkishólmshrepps hefur it undanförnum 30 árum
byggt marga brunna, sem kostað hafa hreppsfélagið stórfé, auk þess mikla við-
halds, sem brunnarnir hafa í för með sér. Þrátt fyrir þennan mikla tilkostnað fer
því fjarri, að vatnsþörfinni sé fullnægt, eins og að framan greinir. En auk þessara
erfiðleika verður vatn það, sem til næst, að teljast mjög óheilnæmt. Atvinnudeild
háskólans hefur rannsakað vatn úr 9 vatnsból um í kauptúninu. Er álit hennar
svo hljóðandi:

"Eins og meðfylgjandi skýrsla ber með sér, þá var yfirleitt mikill gerlagróður
í öllum vatnssýnishornunum. Var þar aðallega um að ræða rotnunargerla og í
nokkrum tilfellum ristilgerla (coli-aerogenes). Rotnunargerlarnir benda á, að í
vatninu séu rotnandi lífræn efni (sbr. líka gruggið), en ristilgerlarnir benda á
íblöndun frá haugum, safngryfjulll eða öðru slíku.
Í sýnishornunum H og I er mjög mikill gerlagróður, þar á meðal talsvert af

ristilgerlum. Í e er einkum mikið af ristil12erlu111. 1 D cr gerlafjöldinn mjög mikill,
en engir ristilgerlar finnanlegir í lOccm. 1 E og F er miklu minni gerlagróður, en
nokkuð af ristilgerlum. Í A, B og G eru engir ristilgerlar Iinnanlegir í ] 0 CCl11,en
gerlafjöldinn er nokkuð mikill.

Samkvæmt þessu metast sýnishornin e, H og I ónothæf til neyzlu, D, E og F
mjög gölluð og A, B og G sæmileg.

F. h. Atvinnudeildar háskólans,

Sigurður Pétursson."

Fyrir þetta kauptún er ekki um margar úrlausnir að ræða. Sérfróðir menn
telja svo litla von um árangur af borunum eftir vatni vegna jarðvegs á þessum
slóðum, að þær muni ekki svara kostnaði. Eina úrræðið sýnist vera að leiða vatn
um 10'12 km langan veg, úr lindum í Drápuhlíðarfjalli, en þaðan mætti fá heil-



næmt og nægilegt neyzluvatn. Samkvæmt áætlunum, sem þeir Geir Zoega vegamála-
stjóri og Valgeir Björnsson hafnarstjóri hafa nýlega gert, mundi slík vatnsveita
kosta 650 þús. kr. auk innanbæjarlagna. ÞÓ að kauptúnsbúar vilji allt á sig leggja
til að hrinda málinu fram og hafi þegar safnað miklu fé með frjálsum framlögum,
má öllum ljóst vera, að kauptún með um 650 íbúa hefur ekki mátt til þess að rísa
undir slíku mannvirki eitt og óstutt.

Svipaða sögu á marga lund hefur Hellissandur að segja. Vatnið, sem þar er
notað til neyzlu, hefur verið rannsakað og úrskurðað að meira og minna leyti
óhæft til drykkjar og matargerðar. Þar hafa einnig verið gerðar áætlanir um
vatnsleiðslu frá uppsprettum í nágrenninu. En kostnaður er meiri en svo, að kaup-
túrríð fái undir risið án fulltingis ríkissjóðs.

Alkunnugt er um örðugleika Vestmannaeyinga í vatnsmálum þeirra. Hefur
jafnvel komið til orða að leiða þangað vatn alla leið úr landi. Hólmavík á við örð-
uga aðstöðu að búa, og ýmsa fleiri staði mætti nefna, en hér skal staðar numið.

Alþingi .hefur hingað til ekki viljað sinna þessum málum. Hefur þeirri stefnu
verið fylgt - nær undantekningarlaust - að synja um aðstoð við vatnsveitur,
hvort sem sótt hefur verið um ríkisábyrgð eða beina fjárstyrki. Margar slíkar til-
lögur hafa verið bornar fram undanfarin ár. M. a. voru fluttar á þessu þingi við
meðferð fjárlaganna tillögur um styrki til vatnsveitu Stykkishólms og Glerárþorps
og um ríkisábyrgðir fyrir Stykkishólm og Hólmavík. Allar slíkar tillögur hafa
verið felldar með þeirri undantekningu einni, að Vatnsveitufélag Grafarness í
Grundarfirði fékk ríkisábyrgð fyrir 30 þús. kr. láni í fjárlögum fyrir 1944. Beinir
fjárstyrkir munu aldrei hafa verið veittir. En fáeinum sinnum hafa verið veittir
smástyrkir til vatnsleitar.

Stuðningur ríkisins við ýmsar framkvæmdir og mannvirki er orðinn marg-
víslegur. Þjóðvegi leggur ríkið og kostar viðhald þeirra; til annarra vega veitir
ríkissjóður einnig fé. Til hafnargerða og lendingarhóta greiðir ríkið styrki, helm-
ing kostnaðar eða tvo fimmtu hluta. Stofnaður hefur verið hafnarbótasjóður með
þriggja milljóna stofnframlagi og :300 þús. kr. árlegu till agi. Til byggingar heima-
vistarbarnaskóla greiðir ríkið helming og til annarra barnaskóla þriðjung. Sjúkra-
hús og læknisbústaði hefur ríkið styrkt með ~:l,og nú liggur fyrir Alþingi frumv.,
sem væntanlega nær samþykki, um að hækka þann styrk upp í % og %. Rafveit-
um hafa verið veittar ríkisábyrgðir í stórum stíl, svo að nemur tugum milljóna, og
sérstakur raforkusjóður verið stofnaður með 10 milljón kr. stofnfé og 1/2 millj.
kr. framlagi á ári. Jarðræktarframkvæl1l.dir og hátasmíðar hefur ríkissjóður styrkt
stórlega. Svo mætti lengi telja fram þátttöku ríkissjóðs og ríflegan stuðning við
mannvirki og framkvæmdir sveitarfélaga og einstaklinga. En jafnstórfelldu félags-
legu vanda- og velferðarmálli og þvi, að landsfólkið fái heilnæmt neyzluvatn, er
synjað um alla aðstoð og enginn gaumur gefinn.

Við slíkt ástand verður ekki unað lengur. Alþingi verður að þekkja sinn
vitjunartíma og veita einhverja úrlausn. Það er búið að margreyna þá leið að
flytja ábyrgða- og styrkjatillögur við fjárlögin fyrir einstök byggðarlög. Þær hafa
ekki fundið náð fyrir augliti Alþingis. Er nú rétt að reyna þá leið, sem þessi þings-
ályktunartillaga fer fram á, að fá heildaryfirsýn um hinar brýnustu þarfir og
undirbúa löggjöf um aðstoð við vatnsveitur eftir vissum reglum.

Sumir kunna að segja, að með þessu sé stefnt að því að hlaða ófyrirsjáan-
legum útgjöldum á hinn marghrjáða ríkissjóð. En tilgangur þessarar tillögu er
einmitt að fá fyrst yfirlit um þau kauptún, er til greina kæmu, og eftir því sem
unnt er um kostnaðinn við þær vatnsveitur, áður en löggjöf yrði sett. Þeir staðir,
sem hefðu tiltölulega auðvelda aðstöðu til vatnsveitna, sem þeir sjálfir gætu staðið
straum af með eðlilegum hætti, kæmu ekki til álita um ríkisatbeina. Sem betur
fer eru þeir margir. Hinir, sem ekki má með sanngirni ætlast til, að kljúfi þetta
einir, ættu að fá ríkisaðstoð í einhverju formi. Hún gæti verið fólgin í ríkisábyrgð
á einhverju af stofnkostnaði. hagkvæmum lánum, vaxtalágum eða vaxtalausum



fyrst í stað, undanþágu frá aðflutningsgjöldum af innfluttu efni, beinum framlög-
um úr rikissjóði o. fl. Aðstoðina yrði að miða við stofnkostnað og afkomuhorfur
fyrirtækisins, íbúatölu, efnahag og atvinnurekstur byggðarlagsins. Í löggjöfinni
yrði auðvitað að ákveða sem skilyrði fyrir ríkísaðstoð, að rikisstjórnin eða sér-
fræðingar hennar hafi samþykkt fyrirkomulag veitunnar og áætlanir um stofn-
kostnað og rekstrarkostnað. Með slíkri löggjöf mætti tryggja það, að ekki væri
ráðizt í nein vatnsveitufyrirtæki, er ríkissjóði stafaði fjárhagsleg hætta af.

Það skal tekið fram, að á þingi 1942 var samþykkt tillaga frá Bjarna Bjarna.
syni um að rannsaka, á hvern hátt mætti bæta úr neyzluvatnsskorti ýmissa kaup-
túna. Ekki er vitanlegt, að neitt hafi verið unnið að þeim athugunum, sem tillagan
fjallaði um.

Það er hugsun flm. þessarar þáltill., að það undirbúnings starf, sem tillagan
fer fram á, verði unnið án sérstaks aukakostnaðar fyrir ríkissjóð af starfsmönn-
um, sem hann hefur í þjónustu sinni. Koma þar fyrst og fremst til greina vega-
málaskrifstofan, sem unnið hefur mikið og gott starf í þessum málum, og rann-
sóknaráð ríkisins. Er til þess ætlazt, að athuganir þessar og frumvarp til vatns-
veitulöggjafar verði lögð fyrir haustþingið næsta, svo að lögin geti náð afgreiðslu.
áður en fjárlög fyrir 1946 verða samþykkt.


